	UDRUŽENJE „GREEN ENERGY”
U BOSNI I HERCEGOVINI

	STATUT


	



	Na osnovu čl. 10 i  12 Zakona o udruženjima i fondacijama Bosne i Hercegovine ("Službeni glasnik BiH“, br.32/01, 42/03 i 63/08, u daljnjem tekstu: Zakon) osnivačka Skupština Udruženja „GREEN ENERGY” u Bosni i Hercegovini, dana 29.04.2022.godine u Tešnju, donijela je  

S T A T U T
[bookmark: _Hlk100473470]Udruženja „GREEN ENERGY” u Bosni i Hercegovini

I - OSNOVNE ODREDBE

Član 1.

1. Ovim Statutom Udruženja „GREEN ENERGY”  u Bosni i Hercegovini (u  daljem tekstu Udruženje) uređuju se:

a)   Naziv Udruženja, skraćeni naziv i adresa Udruženja;
b) Ciljevi Udruženja;
c) Postupak za primanje i isključivanje članova;
d) Organi Udruženja, način na koji se biraju, ovlaštenja koja imaju, kvorum i pravila glasanja, trajanje mandata, lice ovlašteno da sazove Skupštinu, uvjeti i način raspada, odnosno prestanak rada;
e) Pravila za ostvarivanje, korištenje i raspodjelu sredstava Udruženja, kao i organ koji je ovlašten za nadzor nad korištenjem sredstava,
f) Javnost rada Udruženja;
g) Postupak za izmjenu i dopunu Statuta, ovlaštenje i način donošenja drugih općih akata;
h) Opis oblika i sadržaja pečata;
i) Zastupanje Udruženja;
j) Uvjeti i postupak za pripajanje, razdvajanje, transformaciju ili raspuštanje, odnosno prestanak rada Udruženja, uključujući i bilo kakav poseban kvorum ili pravila za postizanje kvalificirane većine u postupku glasanja;
k) Postupak za raspolaganje preostalom imovinom ili drugim sredstvima u slučaju raspuštanja ili prestanka rada Udruženja.

Član 2.

      1. Udruženje je nevladina, nepolitička, neprofitna, odgojno-obrazovna, društveno- istraživačka, naučno-istraživačka, humanitarna i kulturna organizacija građana. 
Udruženje koje svoje članstvo okuplja na dobrovoljnoj osnovi, i koje svoje aktivnosti finansira prilozima, članarinom, donacijama, prihodima iz budžeta, grantovima  i  iz drugih izvora koji su u skladu sa zakonom.
      2.   Puni naziv Udruženja  glasi:
            Udruženje „GREEN ENERGY”  u Bosni i Hercegovini;
            Udruga „GREEN ENERGY”  u Bosni i Hercegovini;
            Uдружење у Босни и Херцеговини.
            Skraćeni naziv: Udruženje „GE“; Udruga „GE“; Uдружење „GE“.
            Naziv na engleskom jeziku glasi: Association  „GREEN ENERGY”  in Bosnia and  
            Herzegovina.
Skraćeni naziv na engleskom jeziku: Association „GE“.

      3. Sjedište Udruženja je Poslovna zona Glinište 2 broj 15, kancelarija 44, 74 264 Jelah.
  
Član 3.

Udruženje svoje aktivnosti obavlja na teritoriji Bosne i Hercegovine.

II - PROGRAM I CILJEVI UDRUŽENJA

Član 4.

     1. Udruženje svoju aktivnost realizira putem izabranih organa koji provode sljedeće programske aktivnosti i ciljeve:
· edukacija i neformalno obrazovanje građana;
· unapređenje poslovnog ambijenta u oblasti  obnovljivih izvora energije;
· [bookmark: _Hlk100730319]podsticanje proizvodnje i upotrebe električne energije iz obnovljivih izvora u cilju    očuvanja životne sredine;
· smanjenje emisija stakleničkih plinova;
· stvaranje decentraliziranih energetskih sustava u vlasništvu građana čime se  podupire razvoj lokalnih gospodarstva;
· jeftinije ishođenje dokumentacije za dobivanje statusa povlaštenog proizvođača;
· podizanje nivoa stručnih kompetencija i naučnih znanja članova Udruženja                                       organiziranjem konferencija, stručnih i naučnih predavanja, seminara, savjetovanja, simpozija i razgovora;
· saradnja sa poduzećima i firmama, odgovarajućim organima i sličnim organizacijama u zemlji i inostranstvu radi razmjene informacija i iskustava, organiziranja aktivnosti i poduzimanja mjera kojima se unapređuju informacione nauke, afirmira njihova uloga i značaj;
· zalaganje za dosljednu primjenu Zakona o korištenju obnovljivih izvora energije i                   efikasne kogeneracije;
· davanje mišljenja o nacrtima i prednacrtima Zakona o obnovljivim izvorima energije;
· promovisanje značaja istraživanja i kreiranja, te evaluaciji društvenog,  ekonomskog i kulturnog razvoja;
· transfer znanja i praksi iz inostranstva u BiH;
· zastupanje članova/članica Udruženja po svim pitanjima iz domena djelatnosti Udruženja;
· predstavljanje Udruženja kao i članova/članica na forumima, sastancima, panelima, poslovnim razgovorima;
· održavanje radionica i seminara sa ciljem promocije ciljeva i djelatnosti Udruženja.
Član 5.

Udruženje je pravno lice, sa pravima i obavezama koje proizilaze iz zakona, ovog Statuta i drugih unutrašnjih normativnih akata Udruženja koji moraju biti usklađeni sa Statutom i zakonima.

Član 6.

Udruženje predstavlja i zastupa predsjednik  Udruženja.


Član 7.

1. Udruženje može postati punopravan član udruženja i asocijacija na nivou Bosne I Hercegovine, u skladu sa odlukama donesenim na osnovu ovog Statuta.

2. Udruženje može, u skladu sa zakonom i ovim Statutom, da ostvaruje suradnju sa  drugim nevladinim organizacijama i udruženjima, poduzećima, državnim organima, tijelima i ustanovama u Bosni i Hercegovini.

	Opis oblika i sadržaja pečata

Član 8.

Udruženje ima svoj pečat. Pečat Udruženja okruglog je oblika, s nazivom Udruženja  
upisanim latinicom i ćirilicom promjera 30 mm. 
Sadržaj pečata ispisan po rubu: 
Udruženje „GREEN ENERGY“ u Bosni i Hercegovini.
Sadržaj pečata u sredini: „GE“.
Ukoliko Udruženje ima više pečata, svaki pečat se označava odgovarajućim brojem.

Član 9.

Udruženje ima svoj praznik koji se svečano obilježava.

Dan koji se obilježava kao praznik utvrdit će Skupština svojom statutarnom odlukom.

Član 10.

1. Udruženje može obavljati privredne djelatnosti samo ako je osnovna svrha takvih   
      djelatnosti ostvarivanje ciljeva utvrđenih Statutom.
2. Udruženje može obavljati nesrodne privredne djelatnosti (privredne djelatnosti koje nisu neposredno povezane sa ostvarivanjem osnovnih statutarnih ciljeva udruženja i fondacija) samo preko posebno osnovanog pravnog lica.
3. Dobit koju Udruženje ostvari iz nesrodnih privrednih djelatnosti može se upotrijebiti   samo za ostvarivanje ciljeva koji se utvrde Statutom.
4. Nije dozvoljeno direktno ili indirektno dobiti i druge materijalne koristi ostvarene iz  djelatnosti Udruženja:
osnivačima, članovima Udruženja, članovima upravljačkih organa, odgovornim licima, radnicima ili donatorima.
5. Ograničenje iz prethodne tačke se ne odnosi na naknade za rad ili nadoknade troškova tim licima u vezi sa ostvarenjem zakonitih ciljeva i aktivnosti utvrđenih Statutom Udruženja.

III - ČLANSTVO 
Postupak za primanje i isključivanje članova

Član 11.

1. Članovi Udruženja su isključivo proizvođači solarne električne energije i proizvođači za vlastite potrebe, koji su osnivači Udruženja i koji naknadno pristupe Udruženju, s tim da pravo glasa imaju isključivo proizvođači solarne električne energije koji imaju licencu kvalifikovanog proizvođača, dobijenu od nadležnog organa. 
2. Za izuzetne zasluge, dugogodišnji doprinos u radu i razvoju Udruženja, a na prijedlog Upravnog odbora, Skupština Udruženja može člana Udruženja imenovati i počasnim  članom Udruženja.

Član 12.

1. Članstvo u Udruženju stiče se učlanjenjem.
2. Učlanjenje se vrši podnošenjem zahtjeva za učlanjenje - pismene izjave čiji oblik  utvrđuje Upravni odbor. O zahtjevu za prijem u članstvo odlučuje Upravni odbor u roku od 30 dana od dana podnošenja zahtjeva za učlanjenje – pismene izjave.
3. O članstvu se vodi posebna evidencija.

Član 13.

Član Udruženja ima pravo:

a) Da učestvuje u radu Udruženja, iznosi mišljenja, stavove, prijedloge i pokreće inicijative od značaja za rad Udruženja;
b) Da pokreće inicijative za kontrolu rada organa Udruženja;
c) Da bude objektivno i blagovremeno obavještavan o svim aktivnostima i radu Udruženja za koje pokaže interes.

Član 14.

Član Udruženja ima obavezu:

a) Da se u radu i svim aktivnostima koje provodi u Udruženju pridržava odredbi Statuta Udruženja i drugih normativnih akata, kao i odluka organa Udruženja;
b) Da se uzdrži od vršenja aktivnosti koje mogu nanijeti štetu Udruženju, kao i da snosi odgovornost za sve aktivnosti za koje se utvrdi da su pričinile bilo kakvu štetu interesima Udruženja;
c) Da poduzme sve što je potrebno da bi se izvršile odluke organa Udruženja,
d) Da učestvuje u djelatnostima i aktivnostima koje su potrebne za normalan rad organa i tijela Udruženja;
e) Da uredno plaća članarinu za članstvo u Udruženju ukoliko Skupština utvrdi da postoji obaveza plaćanja članarine za punopravne članove.



Član 15.

1. Članstvo u Udruženju prestaje: 

a) Istupanjem iz članstva na osnovu pismene izjave;
b) Brisanjem iz evidencije zbog neaktivnosti, neplaćanja članarine ili  smrti;
c) Isključenjem na osnovu odluke nadležnog tijela.

2. Članstvo može prestati isključenjem člana ako isti djeluje suprotno interesima Udruženja  sa posljedicom nanošenja štete.

3. Odluka o isključenju donosi se nakon provedenog postupka od strane Disciplinske komisije u skladu sa Pravilnikom o disciplinskoj odgovornosti članova Udruženja, koji donosi Skupština.

4. Žalba na odluku o isključenju podnosi se predsjedniku Skupštine u roku od 15 dana od dana dostavljanja odluke.

5. Po žalbi na odluku Disciplinske komisije o isključenju člana odlučuje Skupština na izvanrednoj sjednici koju saziva predsjednik Skupštine u roku od 8 dana od dana podnošenja žalbe.

6. Član protiv kojeg je pokrenut disciplinski postupak ne može vršiti ovlaštenja i dužnosti na koje je izabran u Udruženju do okončanja disciplinskog postupka.

7. Prestankom članstva prestaju sva prava i obaveze člana u Udruženju.

Član 16.

Godišnja članarina Udruženja:

U cilju pokrivanja tekućih troškova  i ostalih potreba Udruženja, utvrđuje se obaveza plaćanja godišnje članarine, a koja će naknadno biti utvrđena odlukom Upravnog odbora.


IV - ORGANI UDRUŽENJA

Član 17.

	Organi Udruženja su :

     a) Skupština,
     b) Upravni odbor.

Član 18.

1. Skupština Udruženja  je najviši organ upravljanja Udruženjem.
2. Skupština, u okviru svojih nadležnosti, donosi odluke o svim pitanjima od interesa za funkcioniranje i rad Udruženja, a naročito:
a) donošenje Statuta, izmjena i dopuna Statuta i drugih akata određenih Statutom;
b) odlučivanje o pripajanju, razdvajanju, kao i drugim statusnim promjenama Udruženja;
c) imenovanje i razrješenje članova Upravnog odbora,
d) usvajanje izvještaja koji je pripremio Upravni odbor
e) imenuje i razrješava predsjednika Skupštine i predsjednika Upravnog odbora,
f) odlučivanje o svim drugim pitanjima koja nisu u nadležnosti drugih organa Udruženja.

3. Odluke Skupštine po svim pitanjima su konačne i obvezujuće za sve organe Udruženja, funkcionere Udruženja, članove Udruženja i zaposlene u Udruženju.

4. Skupšitna svoje odluke donosi većinom glasova svih članova Skupštine, ako ovim Statutom nije drugačije regulisano.

Član 19.

Skupština Udruženja konstituira se od svih članova Udruženja.

Član 20.

1. Skupština Udruženja bira predsjednika Skupštine i zamjenika predsjednika Skupštine na period od četiri (4) godine, nadpolovičnom većinom prisutnh broja članova.
2. Predsjednik Skupštine saziva redovne i izvanredne sjednice Skupštine, rukovodi radom Skupštine, te obavlja druge poslove i zadatke propisane Statutom, poslovnikom o radu Skupštine i odlukama Skupštine.

Član 21.

[bookmark: _GoBack]Skupština punovažno odlučuje ako sjednici prisustvuje više od 1/3 ukupnog broja članova i donosi odluku na osnovu nadpolovične većine od broja prisutnih.

Član 22.

Skupština odlučuje nadpolovičnom većinom glasova, osim u slučajevima kada odlučuje kvalificiranom većinom glasova (2/3 prisutnih članova), tj. u slučajevima kada:
· vrši izmjene Statuta i drugih opštih akata;
· donosi odluku o raspolaganju imovine velike vrijednosti.

Član 23.

1. Skupština zasjeda na redovnim i izvanrednim sjednicama.

2. Redovnu sjednicu Skupštine saziva predsjednik Skupštine Udruženja. Poziv za redovnu sjednicu Skupštine sa dnevnim redom dostavlja se najmanje petnaest (15) dana prije zasjedanja Skupštine.

3. Redovna Skupština saziva se najmanje jedanput godišnje.

Član 24.

Izvanredna sjednica Skupštine se saziva:
a. Na zahtjev jedne trećine članova Udruženja;
b. Na zahtjev predsjednika Skupštine i predsjednika Upravnog odbora.


Član 25.

1. Predsjednik Skupštine Udruženja odgovoran je za administrativnu i tehničku pripremu organiziranja redovne i izvanredne sjednice Skupštine.

2. Predsjednik Upravnog odbora odgovoran je da za sjednicu redovne ili izvanredne Skupštine pribavi odgovarajuće izvještaje, planove i programe, kao i da pribavi sve informacije potrebne za raspravljanje po tačkama predloženog dnevnog reda.

Član 26.

1. Upravni odbor je organ Skupštine Udruženja koji upravlja Udruženjem u periodu između    
dvije sjednice Skupštine. Upravni odbor ima pet (5) članova. Članove Upravnog odbora bira Skupština Udruženja.
2. [bookmark: _Hlk102121728][bookmark: _Hlk102121824]Predsjednika Upravnog odbora bira Upravni odbor Udruženja.
3. [bookmark: _Hlk102121864]Podpredsjednika Upravnog odbora bira Upravni odbor Udruženja.  
4. Predsjednik Upravnog odbora je predsjednik Udruženja
5. Podpredsjednik Upravnog odbora je podpredsjednik Udruženja.                                                                                  
6. Mandat Upravnog odbora je četiri (4) godine.

Član 27.

1. Mandat članova Upravnog odbora može prestati ostavkom i opozivom.

2. Član Upravnog odbora ostavku podnosi pismenim putem predsjedniku Upravnog 
odbora.
Član 28.

Upravni odbor vrši sljedeće poslove i zadatke:

a) Pripremu sjednice Skupštine;
b) Priprema nacrt Statuta i drugih akata koje donosi Skupština;
c) Provodi politiku, zaključke i druge odluke koje je donijela Skupština;
d) Raspolaže imovinom Udruženja;
e) Podnosi godišnji ili periodični izvještaj o svom radu Skupštini na usvajanje;
f) Priprema izvještaje o provedenim aktivnostima, kao i programe rada i razvoja, Godišnji izvještaj o radu i Godišnji plan i program rada Udruženja i dostavlja ih Skupštini na usvajanje,
g) Predlaže osnivanje poduzeća ili drugih oblika organiziranja čiji je osnivač Udruženje;
h) Utvrđuje godišnji budžet potreban za provođenje programske aktivnosti i dostavlja Skupštini na usvajanje;
i) Odgovoran je za pravovremenu izradu financijskih izvještaja i odgovoran je za namjensko trošenje financijskih sredstava utvrđenih budžetom;
j) Donosi Pravilnik o unutrašnjoj organizaciji i poslovanju Udruženja kojim se uređuju pravila i procedure po kojima Udruženje provodi aktivnosti, utvrđuju potrebe za angažiranjem radnika na određeno ili neodređeno vrijeme, honorarnih radnika i volontera sa opisom poslova i radnih zadataka, uključujući profesionalne koordinatore koji provode programske aktivnosti Udruženja, te uređuje i druge unutrašnje odnose koji su bitni za zakonito i efikasno poslovanje i provođenje programskih aktivnosti;
k) Daje prijedloge Skupštini za priznanja i nagrade;
l) Vrši druge poslove u skladu sa svojim ovlaštenjima prema Statutu i drugim općim aktima Skupštine.

Član 29.

     1. Upravni odbor odlučuje većinom glasova svojih članova.
     2. Predsjednik Upravnog odbora rukovodi radom Upravnog odbora i odgovoran je za zakonitost u radu Udruženja.

Član 30.

     1. Predsjednik Upravnog odbora predstavlja i zastupa Udruženje u pravnom prometu i ovlašten je za zastupanje i obavljenje pravnih radnji za registraciju Udruženja
     2. Predsjednik  i podpredsjednik Upravnog odbora bira se na period od četiri (4) godine, sa pravom reizbora.
     3. Za predsjednika i podpredsjednika Upravnog odbora bira se član Upravnog odbora.
     4. Predsjednik Upravnog odbora stara se o:
a) Provođenju usvojenih programa i planova Udruženja;
b) Zajedno sa članovima Upravnog odbora radi na informiranju članova i najšire javnosti o radu Udruženja;
c) Predsjednik Upravnog odbora je obavezan da na kraju kalendarske godine podnese  izvještaj o realizaciji programskih aktivnosti Udruženja;
d) Predsjednik Upravnog odbora može, u skladu sa svojim ovlastima, dati punomoć drugim osobama za zaključivanje određenih poslova, ugovora i poduzimanje drugih pravnih radnji;
e) Vrši druge poslove koji proističu iz Statuta i općih akata Udruženja.

Član 31.

Predsjednik Udruženja:

1. Aktivno sprovodi odluke Skupštine, ostvaruje ciljeve i usvojeni program Udruženja.
2. Rukovodi radom Udruženja, u skladu sa Statutom i usvojenom organizacijom, planom i programom rada.
3.  Zastupa Udruženje u pravnom procesu.
4.  Provodi politiku, zaključke i druge odluke koje je donijela Skupština i Upravni odbor.
[bookmark: _Hlk102122688]5. Upravlja i raspolaže imovinom Udruženja samostalno do iznosa 5.000,00 KM, a preko navedenog iznosa uz saglasnost Upravnog odbora, a imovinom velike vrijednosti uz saglasnost Skupštine.
6. Podnosi godišnji i periodični izvještaj o svom radu Skupštini i Upravnom odboru na  usvajanje.
7. Vrši druge poslove određene Statutom.
8. Podpredsjednik Udruženja mijenja Predsjednika Udruženja za vrijeme njegovog odsustva u svim poslovima iz predhodnog stava, kao i poslovima zastupanja Udruženja u pravnom procesu.






V - PRIHODI UDRUŽENJA, PRAVILA ZA OSTVARIVANJE, KORIŠTENJE I RASPODJELU SREDSTAVA UDRUŽENJA


[bookmark: _Hlk102122169]Član 31.
	
1. Udruženje stiče financijska sredstva potrebna za provođenje programskih aktivnosti iz sljedećih izvora:

a) Financijskih donacija od strane drugih organizacija i fondacija za provođenje određenih programskih aktivnosti;
b) Doprinosa dobrovoljnih priloga fizičkih i pravnih lica;
c) Prihoda od članarine, ukoliko Skupština donese odluku o obaveznoj članarini za članove;
d) Prihoda od raspolaganja vlastitom imovinom.

2. Financijska sredstva koja Udruženje ostvari u okviru svoje djelatnosti koriste se u skladu sa financijskim planom Udruženja i preuzetim obavezama po osnovu ugovora koje je Udruženje zaključilo sa donatorima financijskih sredstava i drugim organizacijama.

3. Namjenska sredstva dodijeljena Udruženju sa uvjetom za korištenje utvrđenim u ugovoru mogu se upotrebljavati samo za navedenu svrhu.

4. O sticanju prihoda, korištenju imovine i raspolaganju sredstvima Udruženja odlučuje Upravni odbor u skladu sa ovim Statutom i općim aktima Udruženja.

5. Udruženje je dužno uredno  voditi  poslovne knjige u skladu s prihvaćenim računovodstvenim principima i sastavljati financijske izvještaje, suglasno važećim propisima.

5. Kontrolu financijskog poslovanja Udruženja vrši Skupština.

6. Predsjednik Upravnog odbora ovlašten je da potpisuje akte koji se odnose na sticanje i raspolaganje imovinom Udruženja i financijsko poslovanje, a može svojom odlukom ovlastiti i drugog člana Upravnog odbora za potpisivanje.

7. Upravni odbor priprema i predlaže na usvajanje Skupštini  godišnji financijski izvještaj. 


VI - JAVNOST RADA

Član 32.

1. Rad Udruženja i organa je javan.

2. Organi Udruženja su dužni obavještavati javnost i članove Udruženja o svom radu, o raspolaganju materijalnim i financijskim sredstvima i o svim drugim pitanjima od interesa za članstvo i javnost.



VII	POSTUPAK ZA IZMJENU I DOPUNU STATUTA, OVLAŠTENJE I NAČIN DONOŠENJA DRUGIH OPĆIH AKATA

Član 33.

1. Inicijativu za izmjene i dopunu Statuta može podnijeti trećina članova Udruženja,  Predsjednik Skupštine i članovi Upravnog odbora. Inicijativa se podnosi Predsjedniku Skupštine pismenim putem i s odgovarajućim obrazloženjem.
2. O inicijativi za izmjene i dopune Statuta odlučuje Skupština udruženja većinom glasova ukupnog broja članova.
      3. Prijedlog za izmjene i dopune Statuta utvrđuje Upravni odbor. Utvrđeni prijedlog dostavlja se Skupštini Udruženja pismenim putem i s odgovarajućim obrazloženjem, najmanje 30 dana prije dana održavanja sjednice Skupštine.
4. O izmjenama i dopunama Statuta odlučuje Skupština Udruženja, dvotrećinskom većinom glasova ukupnog broja članova Udruženja.
5. Za sve nedoumice u pogledu tumačenja odredbi ovog Statuta, autentično tumačenje daje Skupština.


VII - PRESTANAK  STATUSNE PROMJENE, PRIPAJANJE, RAZDVAJANJE I TRANSFORMISANJE UDRUŽENJA I POSTUPAK ZA RASPOLAGANJE PREOSTALOM IMOVINOM ILI DRUGIM SREDSTVIMA U SLUČAJU RASPUŠTANJA ILI PRESTANKA RADA UDRUŽENJA.

Član 34.

1. Udruženje može prestati s radom dobrovoljno ili po sili zakona.

2. Udruženje prestaje s radom dobrovoljno, ako Skupština dvotrećinskom većinom svih članova Udruženja donese odluku o raspuštanju Udruženja.

Član 35.

Istovremeno s odlukom o raspuštanju Udruženja, Skupština donosi plan likvidacije Udruženja, kojim se utvrđuje raspored imovine, prava i obaveze Udruženja, u skladu sa Zakonom i Statutom Udruženja.

Član 36.


1. Udruženje se može pripojiti drugom udruženju.
2. Udruženje se može razdvojiti na dva ili više udruženja.
3. Odlukom iz prethodnog stava regulira se naziv udruženja koja nastaju razdvajanjem,  odnosno  naziv Udruženja kome se Udruženje pripaja, kao sjedište i adresa, podjela imovine, prava i obaveze, ciljevi Udruženja nakon razdvajanja, pripajanja ili  transformacije, imena lica ovlaštenih za obavljanje poslova u podnošenju zahtjeva za upis u registar izvršene transformacije Udruženja.




Član 37.

Nakon prestanka rada Udruženja, raspoloživa imovina Udruženja raspoređuje se na ugovorne i zakonske obaveze, a preostala sredstva se prenose na drugo registrirano udruženje koje se bavi istim ili sličnim ciljevima.


VIII - PRELAZNE I ZAVRŠNE ODREDBE

Član 38.

Ovaj Statut stupa na snagu narednog dana od dana donošenja i istog dana bit će objavljen na oglasnom mjestu u Udruženju, a primjenjivat će se od dana upisa Udruženja u Registar kod nadležnog ministarstva.

Ovaj Statut nalazi se u arhivi Udruženja i mora da bude dostupan svim članovima Udruženja.



Tešanj, 29.04.2022. godine.		              PREDSJEDNIK SKUPŠTINE
  Broj: 01-03/22.                                                                                                            
                                                                          -------------------------------------                                              
                                                                               Muharem Saračević

